
لــە ســاڵانی رابــردوودا بــە 
هۆی گەشــەی ژێرخانــی ئابووریی هەرێمی 

دابینكردنــی  خواســتی  هەڵكشــانی  و  كوردســتان 
پێداویستییەكانی خێزان، هەروەها بە هۆی زیاتربوونی هەل 

و دەرفەتــی كار بۆ خانمان، بەردەوام رێــژەی خانمانی كارمەند 
لــە زیادبووندا بێت، بەڵام بەشــێكی زۆریان ســەرەڕای كاری ناوماڵ 

و هاوســەرداری و ئەركــی ئیداری لــە فەرمانگەكەیان، هــاوكات دایكن 
و پــەروەدەی منداڵەكانیــان گەورەتریــن بارگرانییان بۆ دروســتدەكات، 
بەتایبەتــی ئــەو دایكانەی كە شــوێنێك شــك نابەن، تاوەكــو لە كاتی 
دەوامكردندا منداڵی ســاوای خۆیانی پێبســپێرن، هــاوكات بەهۆی ئەو 
قەیرانــەی كە لەئارادایــە، ئەوانەی كە مووچەیــان كەمە و توانای 

ئەوەیــان نییــە، منداڵەكانیــان لــە دایەنگەی ئەهلــی دابنێن، 
بــەردەوام رووبەڕووی كێشــە و ئاســتەنگ دەبنەوە، هەر 

لەو بارەیەوە بەشــداربووانی ئەم راپۆرتەی گوڵان 
سەرنج و تێڕوانینی زیاتریان هەیە.

گوڵان: كۆمەڵایەتی

لە  باس  بەنیگەرانییەوە  و  مامۆستایە  عەبدولقادر  ژوان 
دەڵێت:  و  دەكات  منداڵەكەی  دوو  و  خۆی  ئاریشەكانی 
سێ  و  بەیانیانە  رۆژ  سێ  دەوامەكەم  ئەوەی  »بەحوكمی 
رۆژیش ئێوارانە، ئەو رۆژانەی بەیانیان بم، كێشەم كەمترە 
بچووكەكەشیان  و  ساوایان  باخچەی  دەبەمە  گەورەكەیان 
دەبەمە دایەنگەی حكوومی، بەڵام كە دەوامەكەم پێچەوانە 
دەبێتەوە، رۆژێ لای خەسووم و رۆژێ لای دایكم و رۆژێ 
لای ئەم و ئەون، بڕوا بكەن بەزەییم بەحاڵی ئەو منداڵەدا 
دێتەوە، ئەوانیش وەكو من تووشی سەرلێشێواوی بوون، ئەوە 
نێوان ماڵی خەسووم و ماڵی دایكم  لەوەی دووریی  جگە 
لەدەوام  نیوسەعات  لە  زیاتر  رۆژانە  خۆمانەوە،  ماڵی  لە 

منداڵەكانم  تاوەكو  شێوە  بەهەمان  ئێوارانیش  دەخات،  دوام 
دەهێنمەوە، درەنگتر دەگەمەوە ماڵ، ئەوە جگە لەوەش، لەم 
بارگرانییە  ئێمە  بۆ  هاتوچووە  هەموو  ئەو  مووچەییە  بێ 
و كرێی تەكسیش زۆر گرانە، ئەو هیلاكییە و كەمبوونی 
بۆ دایكی  باخچەی ساوایان فشاری دەروونی  دایەنگە و 
نەتوانێ  لێبكات  وای  رەنگە  و  دروستدەكات  فەرمانبەر 
داواكارم  بۆیە  بكات،  جێبەجێ  ئەمانەتەوە  بە  ئەركەكەی 
حكومەت چارەسەرێك بۆ كێشەی منداڵەكانمان بدۆزێتەوە.«
كارگێڕی  لە  ماستەرە  بڕوانامەی  خاوەنی  بیبانی  شیلان 
كەمبوونی  بە هۆی  دایكانیش  كێشەی  بە  سەبارەت  كار، 
دایەنگە و باخچەی ساوایان سەرەتا باسی ئەوە داكات كەوا 

وەكو وەزارەتی كار و كاروباری 
كۆمەڵایەتی لە هەلومەرجی 
ئێستادا وەك چارەسەرێك 
هانی كەرتی تایبەت دەدەین 
و كارئاسانییان بۆ دەكەین 
ئەگەر بیانەوێ دایەنگەی 
ئەهلی بكەنەوە، ئەوەش لە 
پێناو ئەوەی كە دایكەكان لە 
كاتی دەوامكردن جێگەیەكیان 
بۆ چاودێریكردنی منداڵەكانیان 
هەبێت

هۆكاری كەمیی دایەنگە بۆ ئەوە 
دەگەڕێتەوە كە لە رابردوودا 
پلانێكی گشتگیر و ستراتیژ 
نەبووە بۆ چارەسەركردنی، 
هاوكات كاركردن لەسەر 
ئەو پلانەش تەنیا ئەركی 
یەك وەزارەت نییە، بەڵكو 
شانبەشانی وەزارەتی كار ئەركی 
وەزارەتەكانی پەروەردە و 
تەندروستیشە

هەر فشارێكی ئابووری لەسەر 
هەر باوك و دایكێك كاریگەری 
خراپی دەبێت، بەتایبەتی 
فەرمانبەران و لەسەر ئەدای 
ئەوان لەكار و پیشەكەیاندا 
كاردانەوەی دەبێت، بەشێوەیەك 
كە ناتوانن سوود لەتواناكانیان 
وەربگرن

فەرمانبەر  دایكی  بۆ  كۆسپ  گەورەترین  قەیرانەدا  »لەم 
دیارە  كوردستانیش  لە  منداڵەكەیەتی،  چاودێریكردنی 
دایەنگە حكوومیەكانیش روویان  بەهۆی كەمیی مووچە، 
لە سستی كردووە، چونكە لەم كاتەدا كردنەوەی دایەنگەی 
زیاتر كارێكی ئەستەمە بۆ حكومەت لە رووی ئابوورییەوە، 
و  نوێ  كارمەندی  دامەزراندنی  بە  پێویستی  چونكە 
دابینكردنی كەل و پەل و جگە لەوەش جێگەی تایبەت هەیە، 
واتە هەموو ئەمانە تێچوی زوری دەوێت، بۆیە حكومەت 
لە ئێستادا بە كارێكی مەحاڵی لە قەڵەم دەدات، لە لایەكی 
دیكەوە ئەمە بۆتە هۆی قورخكردنی دایەنگە تایبەتەكان 
بەوەی كە دایەنگەی حكوومی كەمە، یان ئەوەشی هەیە 
لاوازە، بەمەش نرخی تایبەتەكان زۆر زیاد دەكات كە لەگەڵ 
ئاستی دارایی دایكانی فەرمانبەر ناگونجێ، چارەسەریش 
تەنیا ئەوەیە حكومەت دایەنگە دابینێت و لەبەرامبەردا بڕێك 
پارەی دایەنگە  نیوەی  پارە وەربگرێت، واتە بەلایەنی كەم 
تایبەتەكان بیت، بەمەش قازانج دوو لایەنە دەبێت، لایەنێكی 
حكومەتە كە داهاتێكی بۆ دەگەڕێتەوە و تێچووی دایەنگە 
و مووچەی كارمەندان دابین دەكات و بگرە پاشەكەوتیشی 
نیوەی  بە  دەتوانن  كە  دایكانن  دووەمیش  لایەنی  دەبێت، 
دابنێن،  دایەنگەكان  لە  منداڵیان  پێشوو  پارەی  قیمەتی 
بۆیە لەو حاڵەتەدا چارەسەری بنەڕەتی پێویستە، نەك تەنیا 

رادەربڕین و كەڵەكەكردنی كێشەكان.«
دەستپێكی  لە  دەروونی  توێژەرێكی  وەك  بابان  ئەمیر 
قسەكانیدا ئەوە دەخاتەڕوو كەوا: »لە هەموو وڵاتانی دنیا 
واباوە حكومەت هەموو هەوڵێكی خۆی دەخاتەگەڕ بۆ زیاتر 
خزمەتكردنی گەلەكەی، بەڵام زۆر بەداخەوە لەم وڵاتەی 
ئێمە لە ئێستادا وای نابینین، سەرباری ئەم هەموو قەیرانی 
دارایی و سیاسی و یاساییەی كە یەخەی ئەم هەرێمەی 
هەموو  لەم  زۆریان  پشكی  منداڵانیش  گرتووە،  ئێمەی 
»لەگشت  گوتیشی:  بەركەوتووە.«  نەهامەتییە  و  قەیران 
وڵاتانی دنیا باشترین و چاكترین خزمەتگوزاری پێشكەش 

بە منداڵان دەكرێت، بەڵام لای ئێمە بەداخەوە، ئەوە بەدی 
ناكرێ. لە كوردستان بەگشتی كۆمەڵێك داینگە هەن 
بەڵام  منداڵانن  پەروەردەكردنی  و  خزمەتكردن  بۆ 
دایەنگەیانە  لەو  زۆر  بەشیكی  دەیبینم  من  ئەوەی 
حكوومییەكان  دایەنگە  رێژەی  واتە  ناحكوومین، 
بەشێوەیەكی  حكومەتیش  پێویستە  و  كەمە  زۆر 
قەیرانەكان  گشت  چارەسەركردنی  لەهەوڵی  گشتی 
حكوومییەكان،  داینگە  زیادكردنی  بەتایبەت  بێت، 
چونكە ئەگەر دایك، یان باوك فەرمانبەر بن، بە سێ 

بتوانن  ئیتر چۆن  نیو مووچەش وەربگرن،  مانگ 
منداڵەكانیان پەروەردە بكەن، یاخود بینێرن بۆ 

داینگەی ئەهلی؟« گوتیشی: »لەئێستادا 
بۆ  باشن  یارمەتیدەرێكی  دایەنگەكان 
دایكان و باوكان تابتوانن بێ دوودڵی سوود 
لەو كاتە وەربگرن و دڵنیابن كە منداڵەكانیان 

پارێزراون و لە هیچیان كەم نییە. هەرچەندە 
بە گوتەی پزیشكەكان، ناردنی منداڵی تەمەن 

دەبێتە  بۆ ماوەیەكی درێژ  داینگە  بۆ  بچووك و شیرەخۆر 
هۆی زیادبوونی رێژەی هۆڕمۆنی ماندووبوون لە منداڵ 
بە نەخۆشیی دڵ و  و ئەمەش سەردەكێشێ بۆ تووشبوون 
روودانی كەموكورتی لە دڵی منداڵەكە، هەروەها پزیشكەكان 
ئەوەیان روون كردووەتەوە كە بێبەشبوونی منداڵی بچووك لە 
بە  گەیاندن  زیان  هۆی  دەبێتە  دایك  سۆزی  و  چاودێری 
تەواوی  گەشەنەكردنی  هەروەها  منداڵەكە  هەڵسوكەوتی 
تەندروستی،  بە كەموكورتییەكانی  تووشبوونی  و  مێشكی 
بەڵام لە ئێستادا ئەگەرچی ژیان زۆر سەختتر بووە، بەڵام 
دایكان و باوكان درێغی ناكەن لە ناردنی منداڵەكانیان بۆ 

دایەنگە و باخچەی ساوایان ئەگەر بۆیان بگونجێت.«
حەسیبە سەعید هەم مامۆستا و هەمیش دایكە و رایوایە: 
»لە هەموو شوێنێكی دنیا دایەنگە پردێكە لە نێوان منداڵان 
و  خوشەویستكردن  بۆ  قۆناغەی  ئەم  دوای  ژینگەی  و 
حەزكردنی منداڵ بە مامۆستا و تێكەڵاویی كومەڵایەتی، 
دەبێتە میكانیزمێك  بەداخەوە زۆرجار  كەچی لای خۆمان 
بو ترسان و رق لێبوونەوە لەو ژینگەیە، لەلایەكی دیكەشەوە 
كەمیی رێژەی دایەنگە حكوومییەكان و ناچاری و نیازی 
شێوازێكی  بە  كەسانێك  وایكردووە،  فەرمانبەر  دایكانی 
تابلۆیەكیان  بەكرێدا  بچووكی  خانوویەكی  لە  نابەرپرسانە 
وینەیان  دوو  یەك  و  ئەهلی  دایەنگەی  بەناوی  هەڵواسیوە 
لە سەر دیوارەكان نەخشاندووە كەچی زیاتر لە بەندیخانەی 
منداڵان دەچێت، بێگومان ئەوەش بە مەبەستی دەستكەوتنی 
مەبلەغێك پارەیە، گەر وا نەبێت، چۆن ژینگەی منداڵی 
باخچەی  و  دایەنگە  لە  منداڵ  بێت؟  ئەوها  دەبی  ساوا 
راهینانی  و  پسپۆڕ  و كەسی  یاری  بە  پێویستی  منداڵان 
تایبەت هەیە. پێویستە كەسانێ‌ كە لەو شوێنانە كاردەكەن 
هەبێت،  منداڵان  دەروونزانیی  سەر  لە  تەواویان  شارەزایی 
)زانست،  لە:  پێكهاتووە  كە  لێكدراوە  وشەیەكی  ئەمەش 
دەروون، منداڵ(، لەگەڵ رێزم مەبەستم هەموو ئەو شوێنانە 
سوپاسی  دەنا  كاردەن،  نابەرپرسانە  وا  بەشێكیان  و  نییە 
ئەوانە دەكەین كە بە دڵسوزی لە ئەركدان. 
سەبارەت بە كاریگەری دۆخی ئێستا و 
ناهەمواریی داهات و خەرجیی خێزان 
و ئەرك و مووچەی فەرمانبەران و بە 
زەحمەت دابینكردنی كرێی مانگانە 
ئەهلی،  باخچەی  و  دایەنگە  بۆ 
ئەوا دەبێت بڵێم: كوردگوتەنی )ماڵ  
هاتەسەر.(  میوانیشی  نەبوو،  خوی 
فەرمانبەر  ئەوە  واتە 
پێ ‌بەڕێ‌  خۆی 

 دەكرێ حكومەت لەگەڵ 
بەرفراوانبوونی سنووری 

جوگرافیی شارەكان 
پلانی زیاتری هەبێت بۆ 

چارەسەركردنی كێشەكان، 
لەگەڵ هەموو ئەوانەشدا ئەمڕۆ 

قەیرانی درایی كێشەكانی 
گەورەتر كردووە، ئەگەر 

حكومەت پلانیش دابنێتن رەنگە 
نەتوانێ جێبەجێیان بكات

ناچیت، كەچی ئەم بارە گرانەشی كەوتە سەرشان، بێگومان 
فەرمانبەران  دەروونی  لەسەر  خراپ  كاریگەری  ئەمەش 
بیداتە  ئەوەی دەستكەوتیەتی  بەشێكی زۆری  دادەنێت كە 
داینگە، یان باخچەی ئەهلی، بۆیە پێویستە حكومەت و 
قوناغە  بەو  زیاتر  گرنگیی  پەروەردە  وەزارەتی  بەتایبەتی 
بۆ  ئاسانكاری  و  بدەن  منداڵان  پەروەردەی  هەستیارەی 
دایكان بكەن، چونكە هەموومان بەو قۆناغەدا تێپەڕیوین و 
ئەگەر بە تەواویش لەبیرمان نەمابێت، بەڵام بە دڵنیاییەوە 
هەڵسوكەوت و راهێنانی ئەوكات كاریگەری خۆی لەسەر 

كەسایەتی هەر تاكێكمان داناوە.«
توێژەری كۆمەڵایەتی هێمن ساڵح سەبارەت بە هەمان پرس 
قەیرانی  كە  ئێستادا  كە: »لە دۆخی  دەكات  بەوە  ئاماژە 
ئابوورییە، ئەو بڕە پارەیە زەختێكی زۆر دەخاتە سەرشانی 
لە  بەگشتی،  باوكانی مامۆستا و فەرمانبەران  و  دایكان 
و  كەمن  حكوومییەكانیش  داینگە  ژمارەی  كە  دۆخێكدا 
شوێنی ئەو هەموو منداڵەیان تیا نابێتەوە كە دایك و باوكیان 
فەرمانبەری حكومەتن، ئەوە وادەكات بردنی ئەو منداڵانە 
بۆ شوێنە ئەهلییەكان ناچاری بێت و هیچ بەدیلێكی دیكە 
نەبێت، بێگومان هەر فشارێكی ئابووری لەسەر هەر باوك 
و دایكێك كاریگەری خراپی دەبێت، بەتایبەتی فەرمانبەران 
كاردانەوەی  پیشەكەیاندا  و  لەكار  ئەوان  ئەدای  لەسەر  و 
دەبێت، بەشێوەیەك كە ناتوانن سوود لەتواناكانیان وەربگرن. 
ناتوانێ‌  خۆیدایە،  بیری  لە  هێندەی  وا  كەسی  چونكە 
دواجار  بەوەش  بێت،  خۆیدا  كاروكۆمەڵگەكەی  بیری  لە 
پڕۆسەی پێشكەوتنی دام و دەزگاكانی حكومەت بەگشتی 
و پەروەردە بەتایبەتی بەرەو خراپی دەڕوات، لەبەرئەوە زۆر 
گرنگە حكومەت بۆ ئەوەی فەرمانبەری بەتوانا و باشی 
هەبێت، دۆخێكیان بۆ دروست بكات، كە ئەوان لە خەمی 
ژیان و كێشەكانیاندا نەبن و تاكێكی بەرهەمهێن بن لەوەی 

دامەزراوە  لە  خۆیان  وجوودی  ئیسپاتی 
ئێستادا  لە  كە  بكەن،  حكوومییەكەدا 

بەداخەوە بەو شێوەیەیە، زۆر گرنگە 
و  فەرمانگەكان  ناو  لە  حكومەت 
خوێندن  ناوەندێكی  چەند  بۆ 
داینگەیەكی تایبەت بكاتەوە، 
كەسانی پسپۆڕ و كارامە وەكو 
داینگانە  ئەو  بۆ  مامۆستا 

دامەزراوەی  و  كۆلێژ  و  دابنێت 
هاوشێوەی كۆلێژەكانی دیكە بۆ ئەو 

مامۆستایانەش بكاتەوە، بەوشێوەیە 
لەلایەك ئەركی فەرمانبەر 

دەروونی  دۆخێكی  دیكەش  لەلایەكی  دەكاتەوە،  كەم  زۆر 
گرنگ بۆ منداڵ دروست دەكات، جگە لەوەش لە رووی 
دەرونییەوە دەركەوتووە كە بۆ منداڵ زۆر گرنگە لە باوك 
بێت،  نزیك  باوكی  و  دایك  دەوامی  لەكاتی  دایكیەوە  و 
لێنزیكە، ئەوەش  واتە منداڵەكە هەست بەوە بكات ئەوانی 
پڕۆسەی  و  منداڵ  دەروونی  لەسەر  باشی  كاریگەری 

پەروەردەكردنی دەبێت. 
لەلای خۆیەوە نەرمین ئەحمەد بەڕێوەبەری گشتی دیوانی 
وەزارەتی كاروكاروباری كۆمەڵایەتی، ئاماژەی بەوە دا كە 
قەزا  و  پارێزگاكان  لە  كوردستان  هەرێمی  »دایەنگەكانی 
و ناحیەكان بە شێوەیەكی گشتی رێژەكەی بە بەراورد بە 
ژمارەی دانیشتووان و ژمارەی منداڵان زۆر كەمە، كەمیی 
و  بەگشتی  خێزان  و  كۆمەڵگە  گرفتی  بۆتە  دایەنگەش 
»هۆكاری  گوتیشی:  بەتایبەتی.«  فەرمانبەر  دایكانی 
رابردوودا  لە  كە  دەگەڕێتەوە  ئەوە  بۆ  دایەنگە  كەمیی 
چارەسەركردنی،  بۆ  نەبووە  ستراتیژ  و  گشتگیر  پلانێكی 
یەك  ئەركی  تەنیا  پلانەش  ئەو  لەسەر  كاركردن  هاوكات 
ئەركی  كار  وەزارەتی  شانبەشانی  بەڵكو  نییە،  وەزارەت 
حكومەت  دەكرێ  تەندروستیشە،  و  پەروەردە  وەزارەتەكانی 
لەگەڵ بەرفراوانبوونی سنووری جوگرافیی شارەكان پلانی 
زیاتری هەبێت بۆ چارەسەركردنی كێشەكان، لەگەڵ هەموو 
ئەوانەشدا ئەمڕۆ قەیرانی درایی كێشەكانی گەورەتر كردووە، 
ئەگەر حكومەت پلانیش دابنێت رەنگە نەتوانێ جێبەجێیان 
هەرێم  لە  رووی  قەیرانەی  ئەو  بەهۆی  وەك چۆن  بكات، 
كردووە، ناتوانێ لە ئێستادا قوتابخانە و نەخۆشخانەی زیاتر 
دایەنگەی  دروستكردنی  شێوە  هەمان  بە  بكات،  دروست 

زیاتر كارێكی ئاسان نابێت، چ لە رووی دروستكردنی 
بینا و چ لە رووی دابینكردنی كادیر و فەرمانبەر، 

ئێمە وەكو وەزارەتی كار و كاروباری كۆمەڵایەتی 
لە هەلومەرجی ئێستادا وەك چارەسەرێك هانی 
بۆ  كارئاسانییان  و  دەدەین  تایبەت  كەرتی 
دایەنگەی  بیانەوێ  ئەگەر  دەكەین 
ئەهلی بكەنەوە، ئەوەش لە پێناو ئەوەی 
دەوامكردن  كاتی  لە  دایكەكان  كە 
چاودێریكردنی  بۆ  جێگەیەكیان 

منداڵەكانیان هەبێت.«

دوازدە،  پۆلی  قوتابی  عەلی  شەوناز  راپۆرتەكەدا  دەستپێكی  لە 
هێما بۆ ئەوە دەكات كەوا: ئەمساڵ لە زۆربەی زانكۆكان لەچەند 
دیاریكراو  مەرجێكی  چەند  بەپێی  بەشێك  لەچەند  و  كۆلێژێك 
دەرچووانی  بەسەر  مركزی(  )قبول  ناوەندی  وەرگرتنی  فۆڕمی 
»بەشێكی  گوتیشی:  دەكرێت،  دابەش  ئامادەیی  دوانزەی  پۆلی 
زۆری قوتابیان روو لە ناوەندەكانی دابەشكردنی ئەم فۆڕمە دەكەن 
و زیاتریش ئەو قوتابیانەی كەوا كۆنمرەكانیان كەمە، ئەم فۆڕمەیان 
پڕكردووەتەوە بەڵام دیسانەوە هەندێك لەو قوتابیانە ناتوانن لەهەندێك 
دانراوە.  لەسەر  قورسیان  مەرجی  چونكە  بن،  سوودمەند  بەش 
پڕكردنەوەی ئەم فۆڕمانە بەپێی نمرەكانمان هەنگاوێكی باشە بۆ 
ئەوەی بەشێوەیەكی ئاسان لەو بەشانەی ئارەزوومانە وەربگیرێین و 
مافی خوێندنی زانكۆ بەدەست بێنین، هەروەها بەشێوەی )پاڕالێڵ(
یش چەند بەشێكی زانكۆكان قوتابی وەردەگرن، واتە ساڵانە بەبڕێك 
پارەی دیاریكراو قوتابیان دەتوانن درێژە بە خوێندن بدەن لە زانكۆكان 
ئەو شێوازەش كۆنمرەی كەمتری دەوێ‌ وەك لە وەرگرتنی ناوەندی 
بە رێژەی 20% كەمتر لەو فۆڕمانەی كەوا مەرجی 60 % __- 
كەوا  قوتابیانەی  ئەو  بۆ  هەیە  سوودی  ئەوەش  داناوە  یان   %65
لەچەند ساڵی رابردوو دەرچوون، بەڵام بەهۆی كەمیی كۆنمرەكانیان 
نەیانتوانیوە لە هیچ زانكۆ و پەیمانگەیەك وەربگیرێن، بەڵام لەگەڵ 
ئەو  بەهۆی  كراون،  قوتابی  بۆ  كە  ئاسانكارییانەی  هەموو  ئەو 
بەرامبەر  لە  ناتوانن  قوتابیان  هەموو  دارایی  قەیرانی  بارودۆخەو 

خوێندنیان لە زانكۆ ئەو بڕە پارەیە بدەن.«
بەشی  لە  ئامادەیی  دوانزەی  پۆلی  دەرچووی  بەكر  مارڤین 
و  نزمە  »كۆنمرەكەم  دەڵێت:  پرس  هەمان  بە  سەبارەت  وێژەیی، 
ناتوانم زۆربەی كۆلێژ و بەشەكان پڕبكەمەوە و تیایاندا وەربگیرێم، 
ئێستادا  لە  لە كۆلێژەكان  بەشێك  لەلایەن  ئەم فۆڕمەی كە  بەڵام 
وەردەگیرێن  قوتابیان  تاقیكردنەوەیەك  رێگەی  لە  دەكرێت  دابەش 
وەرگرتنی  شێوازی  بە  دەكەن  دابەش  فۆڕمە  ئەم  بەشانەی  لەو 
ناوەندی )قبول مركزی(، ئەویش چەند مەرجێكی هەیە. من پێم 
شتێكی باشە ئەم فۆڕمانە دەدرێن بە قوتابیان و لێی سوودمەند 
بن، خۆم وەك قوتابیەك كە ئەو فۆڕمەم پڕكردووەتەوە، لە ئێستادا 
زۆر بەپەرۆشم بۆئەوەی ئەو بەشەی كە ناوم تیایدا تۆمار كردووە، 
بەدەستی بێنم. سوپاسی مامۆستایان و كارگێڕانی وەزارەت دەكەم 

كە ئەم ئاسانكارییەیان بۆ قوتابیان كردووە.«
ئەویش  و  قۆناغە  هەمان  دیكەی  خوێندەڤانێكی  عومەر  شەیدا 
لێی  و  وەربگرم  فۆڕمە  ئەو  توانیم  قوتابیەك  وەك  من  دەڵێت: 

سیستمی وەرگرتنی قوتابیان 
و دۆخی قەیرانی دارایی 
خوێندنەوەی جیاوازی بۆ 

دەكرێت 
بە مەبەســتی گرنگیدان بــە خولیــای قوتابیان و بەرزكردنەوەی ئاســتی 
زانستی لە زانكۆ و پەیمانگەكان، بەپێی رێنماییەكانی وەزارەتی خوێندنی 
بــاڵا و توێژینــەوەی زانســتی ئەمســاڵ وەرگرتنــی قوتابیان لــە زانكۆ ‌و 
پەیمانگەكانی ھەرێمی كوردستان جیاواز دەبێت و چیدی تەنیا بە شێوازی 
وەرگرتنــی ناوەندی نابێــت، بەڵكو لەمەودوا خوێندەڤانــان دەتوانن لەو 
بەشــەی كــە دەیانەوێت لێی بخوێنــن، فۆڕمی وەرگرتــن پڕبكەنەوە. ئەو 
فۆرمانــەی بە مەبەســتی وەرگرتنی خێــرا لە رێگــەی وەرگرتنی ناوەندی 
بەســەر قوتابیانی پۆلی دوانزەی ئامادەیی دابەش دەكرێت، خوێندنەوەی 
جیــاوازی بۆ دەكرێــت و خوێندەڤانــان نیگەرانی خۆیان لــەوە دەردەبڕن 
كــە نازانن سیســتمی وەرگرتنی خێرا و سیســتمی پاڕالێڵ تاچەند ســوود 
بــە ئایندەیــان دەگەیەنێت. بەشــداربووانی ئەم راپۆرتــەی گۆڤاری گوڵان 

خوێندنەوەی زیاتریان لەوبارەیەوە هەیە.

لە  كە  فۆڕمەشم  ئەم  ئەنجامەكانی  چاوەڕێی  بم،  سوودمەند 
ئاستی  تیایدا  و  دەدرێت  ئەنجام  دەرەكی  تاقیكردنەوەی  رێگەی 
زانیاری قوتابیان هەڵدەسەنگێندرێت و بەپێی چەند مەرجێك قوتابی 
وەردەگیرێت، من ئەم مەرجانەم تیادا هەبووە و لە وانەكان كۆنمرەی 
پێویستم هەیە، چاوەڕێی ئەنجامەكانم كە تیر و پشكی بۆ دەكرێت، 

چونكە بەپێی ئەو كورسییانەی دایانناوە قوتابی وەردەگرن.«
خۆی  وەك  و  دوانزەیە  پۆلی  دەرچووی  ئیسماعیل-یش  محەمەد 
ئاماژەی پێدەكات، ساڵی پار كۆ نمرەكەی كەم بووە و بەوهۆیەوە 
نەیتوانیوە لە هیچ كۆلێژ و پەیمانگەیەك وەربگیرێت. ئەو قوتابییە 
حەزم  و  وەرنەگیرام  پار  »ساڵی  گوتی:  قسەكانیدا  درێژەی  لە 
زانكۆكان  لە  یەكێك  لە  فۆڕمەوە  ئەم  رێگەی  لە  ئەمساڵ  كرد 
وەربگیرێم، بەڵام ئەویش لەبەر ئەوەی كۆنمرەكەم لە 60% كەمترە 
ناچارم بەشێوەی پاراڵێڵ واتە كرێی ساڵانە بەردەوام بم لە خوێندن 

و قۆناغی زانكۆم تەواو بكەم.« 
هەردەوان مەحمود مامۆستای زانكۆ لە كۆلێژی ئاداب زانكۆی 
باش  بڕیارێكی  بە  راستەوخۆ،  وەرگرتنی  بڕیاری  سەلاحەدین، 
رەخساندنی  بەبێ‌  باشیش  »بڕیاری  دەڵێت:  هاوكات  و  دەزانێت 
بەڵگەش  نابێت،  سەركەوتوو  جێبەجێكردنی  بۆ  باش  هەلومەرجی 
بۆ ئەو قسەیەم ئەوەیە كە وەزارەتی خوێندنی باڵا نەیتوانی پابەند 
بێ‌ بەو رێكەوتنانەی كە لەناو بڕیارەكەدا هاتبوو، بۆ نموونە كاتی 
بۆ  دانرابوو   9/1 تاوەكو   8/28 لە  پێشكەشكاران  بۆ  تاقیكردنەوە 
وەرگرتنی  ئەنجامی  بوو  بڕیار  دواخرا،  بەڵام  بەشەكان،  سەرجەم 
راستەوخۆ لە 9/15 رابگەیەندرێ‌، بەڵام نەتوانرا لە وادەی خۆی 
وەزارەتی  ئەوەی  لەسەر  بەڵگەن  نموونانە  ئەم  بكرێ،  جێبەجێ 
بۆ  لەبار  زەمینەسازیی  نەیتوانیوە  پێویست  وەكو  باڵا  خوێندنی 
جێبەجێكردنی بڕیارەكەی بكات.« گوتیشی: »سوودی ئەم بڕیارە 
لەوەیە كە قوتابیان لەسەر بنەمای حەزو خواستی خۆیان داواكاری 
لەلایەك،  ئەمە  زانكۆ،  خوێندنی  تەواوكردنی  بۆ  دەكەن  پێشكەش 
لێهاتوویی  تواناو  بە  پەرە  سیستەمە  ئەم  دیكەشەوە  لەلایەكی 
قوتابیان دەدات لە كاتێكدا ئەم بنەمایانە لە سیستەمی وەرگرتنی 

ناوەندیدا رەچاو نەدەكرا.
سەبارەت بە پارەدانی قوتابی لە بەرامبەر وەرگرتنی بەشە ناوخۆیی، 
یان خوێندنی لە زانكۆ، ئەو مامۆستایەی زانكۆ گوتی: »ئەوە 
لەڕووی ئابوورییەوە بڕیارێكی دروستە، بەڵام پرسیارەكە ئەوەیە لە 
ئابووری  بارودۆخی  كاتەی  ئەو  دروستە؟  بڕیارە  ئەم  كاتێكدا  چ 
گومان  بێت.  دروست  ناتوانێ  بێت،  نالەبار  و  خراپ  لەدۆخێكی 
زۆر  دارایی  قەیرانێكی  لە  كوردستان  خەڵكی  ئێستا  نییە  لەوەدا 

سەختدا دەژین و ئاستی بژێوی 
ژیانی زۆرێك لە هاووڵاتیان لە لێواری 

بارودۆخە  لەم  ناكرێ‌  بۆیە  داڕماندایە، 
قوتابیاندا  بەسەر  لەمجۆرە  بڕیارێكی  سەختەدا 

بسەپێنرێت، تەنانەت خودی وەزیری خوێندنی باڵاش لە 
كرد  بەم مەترسییە  ئاماژەی  رۆژنامەنووسییەكەیدا  لێدوانە 

و گوتی: رەنگە رێژەیەكی كەم لە قوتابیان لەم دۆخە سەختە 
بتوانن درێژە بە خوێندن بدەن. كردنەوەی كۆلێژی ئێوارانی ئەهلیش 
بڕوا ناكەم لە بەرژەوەندیی حكومەت بن، چونكە پێشتر بەبڕیارێك 
هەموو كۆلێژە حكوومییە ئێوارانەكانیان راگرت كە خوێندن تیایدا 
بە پارە بوو، ناچار قوتابییان روویان لە زانكۆ ئەهلییەكان كرد. بۆیە 
كاریگەرییەكی  ئەهلی  ئێوارانی  كۆلێژی  كردنەوەی  كاتەشدا  لەم 

دارایی ئەوتۆی نابێ‌.«
باڵاو  خوێندنی  وەزارەتی  وتەبێژی  ئەكرەم  عەباس  خۆیەوە  لەلای 
توێژینەوەی زانستی بە گوڵان-ی راگەیاند: ئەم شێوازی وەرگرتنی 
راستەوخۆی زانكۆیی )قبول مركزی( لە ئێستادا كۆتایی پێهاتووە 
پڕیان  وەرگرتووەو  فۆرمەیان  ئەو  قوتابیان  زۆری  بەشێكی  و 
كردۆتەوە، سیستەمی پاڕالێڵ-یش ئێمە داماننەناوە و ئەو بەشانە 
خۆیان سەرپەرشتی ئەم شێوازی خوێندنە دەكەن، بەڵام سیستەمی 
خوێندنی  وەزارەتی  لەلایەن  زانكۆیی  راستەوخۆی  وەرگرتنی 
شێوازە  ئەم  یەكەمجار  بۆ  ئەمساڵ  زانستی  توێژینەوەی  باڵاو 
 102 لە  سەرەتا  قۆناغی  وەك  كوردستاندا  لەهەرێمی  جێبەجێكرا 
بەش لە سەرجەم زانكۆ و پەیمانگا حكوومییەكاندا، لە ئێستاشدا 
پڕكردنەوەی ئەو فۆڕمانە كۆتایی پێهاتووەو تەنیا ئەنجامەكان ماوە 
رابگەیەندرێ. لێرەدا ئامانجمان ئەوە بوو حەزو ئارەزووی قوتابیان 
لەبەرچاو بگرین و لەو بەشانەی خۆیان حەزی پێدەكەن، وەربگیرێن 
كەمتر  لەسەدا 60  پۆلی 12یان  كۆنمرەی  قوتابیان  بوو  مەرج  و 
 40 لەسەر  ئەنجامداوە  چاوپێكەوتنیان  قوتابیان  تیایدا  كە  نەبێت 
نمرە، هەروەها 60 نمرەكەی دیكەش لەگەڵ كۆنمرەی پۆلی 12 
دواتریش  كۆلێژانەوە،  ئەو  گشتی  تۆماری  لەلایەن  كۆدەكرێتەوە 
لەلایەن لێژنەیەكی زانستی هەڵسەنگاندنیان بۆ دەكرێت، ئەوانیش 

